
[᭑᭘ 18B]

᭑᭘

ᬫᬸᬲᬸᬄᬤᬾᬯ᭄ᬯᬵ᭞ᬢᭀᬤᬶᬚᬩᬓᬢ᭄ᬳᬶᬬᬭᬶ᭟ᬭᬾᬄᬳᬶᬬᬭᬶᬓᬓᭂᬧ᭄ᬤᬾᬯ᭄ᬯ᭞ᬩ᭄ᬡᬶᬓ᭄ᬳᬶᬤᬵᬪᬝᬵᬭᬯᬶᬥᬶᬳᬧ᭄ᬢᬶ᭞ᬲᬂᬓᬮᬶᬄᬢᬦ᭄ᬧᬶᬯᬮ᭄ᬲᬵᬫ᭄ᬧᬸᬦ᭄᭞ᬅᬢ᭄ᬫᬵᬓᬮᬶᬄᬯᬸᬲ᭄ᬩᬸᬤᬮ᭄᭞ᬤᬵᬲᬂᬓᬮᬶᬄᬢᬦ᭄ᬧ᭄ᬕᬦ᭄ᬢᬶᬲᭂᬫ᭄ᬩᬄᬲᬵᬫ᭄ᬧᬸᬦ᭄᭞ᬭᬶᬂᬪ᭄ᬝ᭄ᬭᬭᬾᬄᬧᬫᭂᬗ᭄ᬕᬄ᭞ᬤ

ᬕᬶᬂᬳᬶᬤᬵᬫᬢᬸᬃᬲᬶᬲᬶᬧ᭄᭟ᬯᬸᬲ᭄ᬜᭂᬫ᭄ᬩᬄᬫᬮᬶᬄᬗᬺᬕᭂᬧᬂ᭞ᬗᬧ᭄ᬢᬶᬤᬾᬯ᭄ᬯᬓ᭄ᬦᬶᬳᬶᬤᬵᬗ᭄ᬭᬯᬸᬳᬶᬦ᭄᭞ᬳᬚᬳᬦ᭄ᬯᬶᬥᬶᬦᬾᬭᬯᬸᬄ᭞ᬲᬂᬓᬮᬶᬄᬫᬮᬶᬄᬜᭂᬫ᭄ᬩᬄ᭞ᬫᬢᬸᬃᬲᬶᬲᬶᬧ᭄ᬓᬮᬶᬄᬳᬶᬤᬵᬫᬗ᭄ᬮᬸᬗ᭄ᬲᬸᬃ᭞ᬳᬢ᭄ᬫᬵᬦ᭄ᬳᬶᬤᬵᬦᬾᬳᬭᬶᬦ᭄ᬥᬵ᭞ᬪᬝᬵᬭᬕ᭄ᬮᬶᬲ᭄ᬦᬶᬫ᭄ᬩᬮᬶᬦ᭄᭟ᬩᬶᬄᬳᬶᬕᬶᬬᬸᬃᬳᬢ᭄ᬫᬵ᭞ᬦᬾᬤᬶ

ᬗᭂᬳᬂᬫᬸᬜᬶᬦᬶᬭᬦᬾᬚᬦᬶ᭞ᬳᬶᬭᬢᬾᬳ᭄ᬫᭂᬤ᭄ᬓᬮᬗ᭄ᬓᬸᬂ᭞ᬤᬤᬶᬳᬸᬘᬧᬦ᭄ᬚᬕᬢ᭄᭞ᬓᬮᬶᬄᬓᬸᬘᬧ᭄᭞ᬳᬤ᭄ᬯᬭᬶᬲ᭄ᬬᬦᬾᬫᬫᬸᬧᬸᬢ᭄᭞ᬳᬶᬕᬶᬬᬸᬃᬗᬯᬾᬦᬂᬳᬶᬭ᭞ᬧᬭᬶᬘᬫ᭄ᬧᬄᬩᬸᬓᬚᬦᬶ᭟ᬢ᭄ᬯᬦ᭄ᬭᬚᬫᬮᬶᬄᬫᬜᭂᬫ᭄ᬩᬄ᭞ᬤᬕᬶᬂᬫᬮᬶᬄᬫᬳᬢᬸᬃᬲᬶᬲᬶᬧ᭄᭞ᬓ᭄ᬦᬶᬲ᭄ᬯᬾᬘ᭄ᬙᬵᬕᭂᬂᬧᬸᬓᬸ

ᬮᬸᬤ᭄᭞ᬕᬸᬂᬋᬡᬵᬲᬶᬦᬫ᭄ᬧᬸᬭᬵ᭞ᬪᬝᬵᬭᬦᬾᬫᬮᬶᬄᬫᬯᬡᬘ᭄ᬙᬵᬦᬵᬳᬮᬸᬲ᭄᭞ᬓᬾᬦ᭄ᬓᬾᬜ᭄ᬚᬦᬶᬜᬓ᭄ᬗᬶᬤᭂᬧᬂ᭞ᬲᬸᬯᬸᬤ᭄ᬗᬸᬩ᭄ᬤᬵᬤᬾᬯᬾᬓ᭄ᬚᬦᬶ᭟ᬓᬮᬶᬄᬢᭀᬳᬶᬭᬵᬢ᭄ᬦᬚ᭄ᬯᬶᬢ᭄ᬣᬵ᭞ᬩᬳᬂᬳᬶᬜ᭄ᬚᭀᬃᬳᬧᬂᬳᬾᬗ᭄ᬕᬮ᭄ᬫᬩᬸᬜ᭄ᬘᬶᬂ᭞ᬭᬾᬳᬶᬂᬳᬶᬬᬵᬓᬦ᭄ᬢᬶᬮᬫ᭄ᬧᬸᬲ᭄᭞ᬳᬧᬦ᭄ᬭᬾᬄᬓᬸᬮᬗᬸᬦ

ᬦ᭄᭞ᬭᬚᬳᬦ᭄ᬯᬫ᭄ᬫᬮᬶᬄᬜᭂᬫᬪ᭄ᬲᬃᬯ᭄ᬯᬶᬫᬢᬸᬃ᭞ᬢᬶᬢ᭄ᬬᬂᬗᬶᬭᬶᬂᬲᬲᬸᬳᬸᬦᬦ᭄᭞ᬪᬝᬵᬭᬕ᭄ᬮᬶᬲ᭄ᬗᬶᬘᬾᬦᬶᬦ᭄᭟ᬅᬢ᭄ᬫᬵᬦᬾᬦᬾᬳᬧ᭄ᬢᬶᬦ᭄ᬳᬶᬤᬵ᭞ᬚᭂᬂᬪᬵᬝᬵᬭᬕ᭄ᬮᬶᬲ᭄ᬩᬸᬤᬮ᭄ᬦᬾᬫᬗ᭄ᬓᬶᬦ᭄᭞ᬢᬦ᭄ᬧᬫᭂᬗᬦ᭄ᬳᬶᬤᬵᬤᬵᬲᬵᬫ᭄ᬧᬸᬦ᭄᭞ᬳᬶᬤ᭄ᬯᬕᬸᬂᬤᬵᬢ᭄ᬯᬦ᭄ᬭᬚᬵ᭞ᬗᬯᬵᬳᬢ᭄ᬫᬵᬲᬃᬯ᭄ᬯᬶᬜᬗ᭄ᬓᬶᬮ᭄ᬩᬸᬓᬸ

ᬢᬸᬓᬸᬢ᭄᭞ᬬᬾᬦᬶᬂᬳᬦᬓᬾᬲᬯᭀᬲᬦ᭄᭞ᬢᬦ᭄ᬓᬢᭀᬦ᭄ᬳᬢ᭄ᬫᬵᬲᬚᬢᬶ᭟ᬲᬂᬓᬮᬶᬄᬓᬾᬯᬦ᭄ᬢᭂᬜᬶᬗᬓ᭄᭞ᬭᬾᬄᬯᬶᬰᬾᬱᬮᬶᬦ᭄ᬢᬂᬮᬾᬮᬤᬂᬦᬾᬫᬗ᭄ᬓᬶᬦ᭄᭞ᬤᬵᬲᬂᬓᬮᬶᬄᬕ᭄ᬮᬶᬲ᭄ᬢᭂᬤᬸᬦ᭄᭞ᬳᬬᬓ᭄ᬦᬗ᭄ᬓᬶᬮ᭄ᬳᬚᬶᬦ᭄ᬥᬵ᭞ᬤᬵᬲᬂᬓᬮᬶᬄᬭᬶᬂᬕ᭄ᬥᭀᬂᬕ᭄ᬤᬄᬯᬸᬲ᭄ᬭᬯᬸᬄ᭞ᬳᬚᬶᬩ᭄ᬬᬂᬮᬶᬦ᭄ᬢᬂᬮᬾᬤᬂ᭞ᬳᬚᬶᬩ᭄ᬬᬂᬫᬗᬸᬮ

ᬫᬶᬦ᭄᭟ᬳᬦᬦ᭄ᬥᬵᬲᬂᬓᬮᬶᬄᬜᭂᬫ᭄ᬩᬄ᭞ᬳᬚᬶᬩ᭄ᬬᬂᬕ᭄ᬮᬶᬲ᭄ᬳᬶᬤᬵᬗᬗ᭄ᬕᬸᬢᬶᬦ᭄᭞ᬤᬵᬲᬂᬓᬮᬶᬄᬫᬸᬗ᭄ᬕᬄᬲᬵᬫ᭄ᬧᬸᬦ᭄᭞ᬧᬭᬧᬸᬢ᭄ᬭᬳᬦ᭄ᬢᭂᬦᬃ᭞ᬤᬶᬦᬢᬳᬾᬭᬚᬳᬦ᭄ᬯᬫ᭄ᬕ᭄ᬮᬶᬲ᭄ᬫᬢᬸᬃ᭞ᬢᬦ᭄ᬲᬄᬭᬶᬂᬳᬚᬶᬩ᭄ᬬᬂᬤᬵ᭞ᬤᬕᬶᬂᬫᬗᬢᬸᬭᬂᬯ᭄ᬬᬓ᭄ᬢᬶ᭟ᬲᬧᬭᬶᬓᬦ᭄ᬤᬦᬾᬲᬫ᭄ᬬᬦ᭄᭞ᬓᬦ᭄ᬤᬦ᭄ᬳᬶᬤᬵᬳᬭᬶᬦ᭄ᬥᬵᬮᬶ

